
Adolygiad Arholiad Ar-lein CBAC 2018

CBAC TAG Cymraeg: Iaith Gyntaf U2 Uned 5 1000N50-1

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1(a) 252 8.2 2.9 15 54.6 100
1(b) 250 7.7 3 15 51.4 99.2
Iaith 252 8.2 2.8 15 54.6 100
2(a) 252 8.4 2.9 15 56.3 100
2(b) 252 7.7 3 15 51.4 100
Iaith 252 8.3 2.7 15 55.6 100

1000N50-1 

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

Sticky Note

Ceir gwybodaeth addas am fanylion bywgraffyddol a daearyddol yma.







Sticky Note

Mae’r wybodaeth am newid cymdeithasol y cyfnod a’r modd y dylanwadodd hynny ar y mesurau yn weddol gyflawn yma.



Sticky Note

Cyfeirir at farn ysgolheigaidd addas.



Sticky Note

Un o gryfderau’r ateb hwn yw’r modd y mae’n cymhwyso’r wybodaeth gefndirol i’r dyfyniad.  Defnyddia ddyfyniadau addas i enghreifftio.







Sticky Note

Byddai defnyddio dyfyniadau addas i enghreifftio, fel ‘drwg fydd tra awydd’, ‘Mynych dwyll amwyll ymwrdd’, a ‘drygioni drud’ wedi cyfoethogi’r paragraff hwn.



Sticky Note

Byddai cyfeirio at ymdriniaeth Dylan Foster Evans am y ‘trisais’ wedi gwella’r cyfeiriadau yma.







morgni

Typewritten Text

Mae gwybodaeth addas gan yr ymgeisydd hwn am gefndir y bardd a’r cyfnod.  Gwelir ymgais i gymhwyso’r dyfyniad i’r wybodaeth gefndirol.  Mae wedi dewis a dethol yn ofalus ac mae popeth mae’n ei gynnwys yn berthnasol.Er mwyn gwella’r ateb gellid bod wedi cynnwys mwy o enghreifftiau o’r dyfyniad e.e. byddai wedi gallu manylu mwy ar y sangiadau sy’n cyfleu hiwmor.  Ceir yr argraff  bod amser wedi trechu’r ymgeisydd hwn tua’r diwedd.  Cafodd 14 o farciau.



morgni

Typewritten Text





		Cwestiwn 2a Enghraifft 2.pdf

		Blank Page

Typewritten Text

Ateb 2aEnghraifft 3



Sticky Note

Cychwynnir â chryn dipyn o wybodaeth am gefndir y bardd a’r cyfnod.







Sticky Note

Gwelir ymgais i ddefnyddio’r dyfyniad i enghreifftio’r wybodaeth gefndirol.







morgni

Typewritten Text

Mae’r ymgeisydd hwn yn meddu ar wybodaeth berthnasol am gefndir y bardd a’i gyfnod.  Defnyddia amrywiaeth o gyfeiriadau at farn a damcaniaethau ysgolheigion.  Mae hefyd yn ymwybodol o’r angen i gymhwyso’r dyfyniad i’r ateb.I wella’r ateb gellid defnyddio mwy eto ar y dyfyniad.  Mae rhai agweddau pwysig ar goll fel y modd y mae Dafydd yn gwneud hwyl am ei ben ei hun a’i ran yn natblygiad y cywydd.  Rhoddwyd 11 o farciau am yr ateb hwn.



Sticky Note

Gellid bod wedi defnyddio nodiadau Dylan Foster Evans ar wefan CBAC i gyflwyno mwy o wybodaeth am y tri Sais.



Sticky Note

Gallai’r ymgeisydd fod wedi cysylltu hyn â’r foeswers Ganoloesol.

ADRAN B


2. Yr Hengerdd a’r Cywyddau


 Darllenwch y dyfyniadau canlynol yn ofalus ac yna atebwch y ddau gwestiwn. Gwobrwyir 
dyfynnu perthnasol yn eich atebion. 


 Gwobrwyir ansawdd eich iaith ysgrifenedig ar gyfer y ddau gwestiwn isod.  [15]


 (a) Ysgrifennwch am gefndir y gerdd a’r bardd. Cyfeiriwch yn benodol at y dyfyniad isod er 
mwyn gwneud eich ateb yn berthnasol. [15]


Gwedy cysgu, tru tremyn,
O bawb onid mi a bun,
Ceisiais yn hyfedr fedru
Ar wely’r ferch, alar fu.
Cefais, pan soniais yna,
Gwymp dig, nid oedd gampau da.
Briwais, ni neidiais yn iach,
Y grimog, a gwae’r omach,
Wrth ystlys, ar waith ostler,
Ystôl groch ffôl, goruwch ffêr.
Trewais, drwg fydd tra awydd,
Lle y’m rhoed, heb un llam rhwydd,
Mynych dwyll amwyll ymwrdd,
Fy nhalcen wrth ben y bwrdd,
Lle’r oedd cawg yrhawg yn rhydd
A llafar badell efydd.
Syrthio o’r bwrdd, dragwrdd drefn,
A’r ddeudrestl a’r holl ddodrefn.
Rhoi diasbad o’r badell,
I’m hôl y’i clywid ymhell.
Gweiddi, gŵr gorwag oeddwn,
O’r cawg, a chyfarth o’r cŵn.


Haws codi, drygioni drud,
Yn drwsgl nog yn dra esgud.
Dyfod, bu chwedl edifar,
I fyny, Cymry a’m câr,
Lle’r oedd garllaw muroedd mawr 
Drisais mewn gwely drewsawr
Yn trafferth am eu triphac,
Hicin a Siencin a Siac.


ⓗ WJEC CBAC Cyf.

Sticky Note

Ceir cyfeiriad addas at ddamcaniaeth ysgolhaig ond dyma’r unig gyfeiriad ar draws y ddau ateb yn Adran A.



Sticky Note

Ceir dyfyniad addas yma, a hynny gan ddefnyddio’r orgraff wreiddiol.  Eto, prin yw’r rhain yn yr ateb.







Sticky Note

Gwelir ymwybyddiaeth dda o sut mae’r gynnen yn ailgodi drwy’r chwedl.











morgni

Typewritten Text

Gwelir gwybodaeth dda am ddigwyddiadau’r chwedl, a hynny a geir drwy’r rhan fwyaf o’r ateb.  Mae’n ymwybodol o’r is-themâu a ddisgwylid ond heb ymhelaethu arnynt.  Mae’r mynegiant yn naturiol ac yn ddarllenadwy.I wella’r ateb disgwylid mwy o gyfeiriadau at ddamcaniaethau ysgolheigion.  Disgwylid i’r dyfyniad fod yn sylfaen i’r ateb.  Gellid bod wedi ehangu ar enghreifftiau.  At y prif enghreifftiau y cyfeirir e.e.  does dim cyfeiriad at sarhau Bendigeidfran nac at Matholwch a Bendigeidfran fel dioddefwyr diniwed.  Gellid bod wedi rhoi mwy o sylw i rai is-themâu fel talu iawn a’r diniwed yn dioddef. Rhoddwyd 9 marc am yr ateb hwn.



Sticky Note

Un enghraifft o dwyll sydd yma.  Gallai fod wedi dangos enghreifftiau eraill fel cuddio’r milwyr yn y sachau.



Sticky Note

Un enghraifft o dwyll sydd yma.  Gallai fod wedi dangos enghreifftiau eraill fel cuddio’r milwyr yn y sachau.



Sticky Note

Mae’r paragraff olaf fel pe bai’n atodiad digyswllt braidd.












morgni

Typewritten Text

Ateb 2aEnghraifft 4







Sticky Note

Gwelir cryn dipyn o wybodaeth berthnasol yma am gefndir y bardd a’i deulu.



Sticky Note

Cyfeirir at ddamcaniaethau amryw o ysgolheigion er bod tuedd iddo fynd yn ‘rhestr’.  Gwell fyddai ei gymhwyso i’r dyfyniad ac enghreifftio’r farn.







Sticky Note

Gallai fod wedi defnyddio’r dyfyniad yma i enghreifftio’r hiwmor y cyfeiria ato.  Gallai fod wedi’i gyplysu â’r ‘sangiad’ y mae’n ei grybwyll.







morgni

Typewritten Text

Mae gan yr ymgeisydd hwn wybodaeth addas a pherthnasol am y bardd a’i gefndir. Gwelir llawer o gyfeiriadau at farn ysgolheigion.I wella’r ateb dylai’r ymgeisydd fod wedi defnyddio’r dyfyniad i enghreifftio’r agweddau y tynna sylw atynt e.e.  y fabliaux, bwriad y sangiadau a’i hiwmor.  Byddai tynnu sylw at y foeswers Ganoloesol hefyd wedi cyfoethogi’r ateb.  Prif fai’r ateb yw’r ffaith nad yw wedi cymhwyso’r wybodaeth i’r dyfyniad yn ystyriol.Mae’r ateb hwn o fewn yr un band marciau ag enghraifft 3 ond nid yw mor fanwl a rhoddwyd 10 o farciau iddo.



Sticky Note

Mae cyfeiriadau at y dyfyniad yn tueddu i fod yn rhai cymdeithasol / hanesyddol yn hytrach nag yn llenyddol.  Gallai fod wedi elwa o edrych ar nodiadau Dylan Foster Evans ar wefan CBAC.

Write the two digit quP...::,ii,Jn number insfde 
the boxes nex1 to the first line of your answer 
Ysgrifennwch rif dau ddigid y ::wast.iwn ;-n y 
blychau g;ferbyn a llinel/ gyntaf eich ateb 


Answer 


Ateb 


- If'


6 llll!I I 1! lltl 
































Write the two digit question number inside 
the boxes next to the first line of your answer 
Ysgrifennwch rif dau ddigid y cwestiwn yn y
blychau gyferbyn a /line/I gyntaf eich ateb 


Answer 


Ateb 


11111111111111 


Le; 


bl, 


Gad 


yn 

(b) 
 
Dylai’r ymgeiswyr ddefnyddio’r dyfniad yn sylfaen i’w hateb a chyfeirio at rannau perthnasol 
eraill o’r chwedl. 
 
Disgwylir i’r ymgeiswyr ddyfynnu’n ddeallus er mwyn cefnogi gosodiad neu safbwynt am 
thema cynnen yn y chwedl.  Gwobrwyir ymgeiswyr sy’n gallu dangos iddynt ddeall 
dehongliadau ysgolheigion o’r chwedl. 
 
Disgwylir i ymgeiswyr ddangos eu bod wedi deall cysyniadau megis: 


 Cynnen yn cael ei awgrymu o’r cychwyn drwy bwysleisio natur y ddau frawd, Nysien ac 
Efnysien a'r disgrifiad ohono fel 'gŵr anageuedus'. 


 Bwriad anrhydeddus y briodas wleidyddol i glymu Ynys y Cedyrn ac Iwerddon ynghyd yn 
troi’n chwerw wrth i Matholwch ddial ar Branwen. 


 Sarhad yn sail i sawl cynnen yn y chwedl – Efnysien yn teimlo iddo gael ei anwybyddu 
(ar ddau achlysur), sarhad Matholwch wrth i Efnysien anffurfio’r ceffylau, a hyn hefyd yn 
sarhad ar Bendigeidfran. 


 Yr Athro Gwyn Thomas yn pwysleisio sut y byddai cynulleidfa’r Oesoedd Canol mor 
ymwybodol o statws fel y byddai sefyllfa brenhines sy’n cael ei gorfodi i weithio yn y 
gegin yn gwbl amlwg. 


 Y dial yn gweddu i’r sarhad gwreiddiol – tynnu’r statws a’r cryfder oddi ar Branwen (fel y 
gwnaed i Matholwch) a bonclust waedlyd y cigydd yn adlais o’r difrod i’r ceffylau. 


 Y negeswyr yn sarhau Branwen ymhellach yn y ffordd y maent yn ei chyfarch. 


 Ceisir dileu’r sarhad drwy dalu iawn ac mae cyswllt rhwng yr iawndal a’r sarhad – 
Bendigeidfran yn rhoi aur a’r Pair Dadeni er mwyn dileu’r sen ar gryfder a ffrwythlonedd 
Matholwch. 


 Matholwch hefyd yn gorfod talu iawndal am sarhau Branwen a gelyniaethu’r Cymry drwy 
drosglwyddo’r frenhiniaeth i Gwern. 


 Mae sawl cyfle i’r gynnen ddirwyn i ben ond mae balchder ac awydd i ddial yn arwain at 
ailgodi’r gynnen hyd yn oed ar ôl derbyn iawndal haeddiannol, a hael hyd yn oed. 


 Mae cynnen yn codi yn Ynys y Cedyrn hefyd wrth i Caswallon fab Beli ddisodli Caradog 
fab Brân. 


 Yn yr achosion hyn, y diniwed yn aml sy’n dioddef – Matholwch wrth i’w geffylau gael eu 
difetha, Bendigeidfran drwy iddo fethu ag amddiffyn Matholwch, Branwen, Gwern. 


 Yr Athro Sioned Davies yn dweud bod thema cynnen ‘yn dangos mor ddinistriol yw’r 
ddynoliaeth a pha mor ofer yw brwydro. Dylid talu am sarhad, ond talu unwaith ac am 
byth; mae dial di-ben-draw a thwyll yn difa cymdeithas.’ 


 Gwahaniaeth rhwng dau arweinydd – un yn cynnal y gynnen a’r llall yn ceisio cymodi 


 Llid Efnysien 


 Twyll y Gwyddelod 


 Efnysien yn gatalydd i’r holl gynnen 

Cwestiwn 1(b) [15] 


 AA2 – Ymateb i destun 


12 - 15 


 dadansoddi cymeriadau/themâu yn ddeallus, yn glir a diamwys a dangos 
eu harwyddocâd 


 crynhoi ffeithiau cymhleth a pherthnasol, eu cymhwyso a'u cyflwyno'n 
strwythuredig 


 arddangos dealltwriaeth gadarn a threiddgar o'r cysyniadau 
 datblygu ac ehangu ar syniadau'n drefnus a chydlynol 
 defnyddio dyfyniadau/enghreifftio’n effeithiol 
 


10 - 11 


 dadansoddi cymeriadau/themâu yn eithaf deallus a dangos eu 
harwyddocâd 


 crynhoi ffeithiau perthnasol yn effeithiol, eu cymhwyso a'u cyflwyno'n 
gydlynol 


 arddangos dealltwriaeth sicr o'r cysyniadau 
 datblygu ac ehangu ar syniadau'n drefnus 
 defnyddio dyfyniadau/enghreifftio addas a phwrpasol 
 


8 - 9 


 arddangos dealltwriaeth dda o’r cymeriadau/themâu 
 crynhoi'r ffeithiau perthnasol yn effeithiol a'u cyflwyno'n gywir 
 arddangos dealltwriaeth dda o'r cysyniadau 
 datblygu ac ehangu ar y prif syniadau'n drefnus 
 defnyddio dyfyniadau/enghreifftio addas 
 


5 - 7 


 arddangos dealltwriaeth foddhaol o’r cymeriadau/themâu 
 crynhoi rhai ffeithiau perthnasol a'u cyflwyno'n gywir 
 arddangos dealltwriaeth foddhaol o'r cysyniadau 
 datblygu ac ehangu ar y prif syniadau 
 defnyddio dyfyniadau/enghreifftio 
 


3 - 4 


 arddangos gwybodaeth am gymeriadau/themâu  


 cyflwyno rhai ffeithiau perthnasol 
 rhesymu a chyfeirio at rai elfennau penodol yn y testun 
 cyflwyno rhai syniadau  
 dyfynnu/enghreifftio’n achlysurol 
 


0 - 2 
 Mae'r ymgeiswyr hyn yn llwyddo i ddangos rhai nodweddion cadarnhaol 


ar adegau yn unig. 
 


 


thema – tanlinellu 


tic – defnyddio enghreifftiau 


d – dyfynnu 


d mewn cylch – dyfynnu / cyfeiriad ysgolheigaidd 

Asesir iaith ysgrifenedig wrth ateb cwestiwn gan ddefnyddio'r meini prawf canlynol i 1(a) ac 
1(b).   [15] 
 


 AA3 – Defnyddio iaith ysgrifenedig 


12 - 15 


 mynegi syniadau a dadleuon cymhleth yn rymus, yn glir a chroyw 
 saernïo gwaith yn fwriadus er mwyn cyfleu cymhlethdod ac amlochredd y 


pwnc 
 arddangos cyfoeth o adnoddau iaith 
 meistrolaeth drylwyr ar ramadeg a chystrawen 
 


10 - 11 


 mynegi syniadau a dadleuon cymhleth yn glir a chroyw 
 saernïo gwaith yn ofalus er mwyn cyfleu cymhlethdod y pwnc 
 arddangos adnoddau iaith da 
 arddangos gafael sicr a chywir ar ramadeg a chystrawen 
 


8 - 9 


 mynegi syniadau a dadleuon lled gymhleth yn glir 
 cynllunio'r gwaith yn ofalus er mwyn cyfleu gwahanol agweddau ar y 


pwnc 
 arddangos amrywiaeth o adnoddau iaith 
 gafael gadarn ar ramadeg a chystrawen 
 


5 - 7 


 defnyddio iaith yn briodol i fynegi syniadau a dadleuon 
 dangos ymwybyddiaeth o drefn a dilyniant wrth gyflwyno gwaith 
 arddangos peth amrywiaeth o adnoddau iaith 
 arddangos gafael foddhaol ar ramadeg a chystrawen 
 


3 - 4 


 defnyddio iaith i fynegi syniadau a dadleuon uniongyrchol yn glir ac 
effeithiol 


 dangos peth ymwybyddiaeth o drefn wrth gyflwyno gwaith 
 defnyddio ystod o eirfa a phatrymau addas 
 arddangos gafael resymol ar ramadeg a chystrawen 
 


0 - 2 
 Mae'r ymgeiswyr hyn yn llwyddo i ddangos rhai  nodweddion cadarnhaol 


yn unig. 
 


 
Wrth ddyfarnu marciau AA3 sylwer bod angen ystyried y ddau bwynt bwled cyntaf yn 
ogystal â'r ddau bwynt bwled olaf.  
 
 
Asesiad Synoptig 
 
Caiff yr ymgeiswyr eu hasesu’n synoptig yng nghwestiwn 1 wrth iddynt ddatblygu ymhellach 
y sgiliau canlynol: e.e. dadansoddi cymeriadaeth / themâu a defnyddio iaith ysgrifenedig.  
Disgwylir iddynt hefyd wneud cysylltiadau rhwng y testun gosod yn y gyfrol Gwerthfawrogi’r 
Chwedlau â diweddariad o’r chwedl gyfan. [45] 

Sticky Note

Mae’r ymgeisydd yn agor ei ateb â chyfeiriad at farn ysgolhaig a nodir o’r cychwyn ei ddealltwriaeth o’r ffaith fod cynnen yn ailymddangos yn barhaus drwy’r chwedl.  Pan ddylai pob drwgdeimlad fod wedi’i leddfu mae’r gynnen yn cychwyn eto.



Sticky Note

Mae’r amlwg i’r ymgeisydd hwn ymchwilio i farn gwahanol ysgolheigion am rôl Efnysien o fewn y chwedl, a gall gyfeirio atynt yn effeithiol.



Sticky Note

Mae’n perthnasu ei sylwadau i’r darn a ddyfynnir yn y cwestiwn a chadarnheir hynny gyda dyfyniad o’r testun gwreiddiol.



Sticky Note

Gall yr ymgeisydd ddyfynnu’n berthnasol o ran arall y chwedl, a hynny yn yr orgraff wreiddiol.

Sticky Note

Cyfeirir at y dyfyniad eto.  Mae’r ymgeisydd hwn wedi defnyddio’r ‘dyfyniad yn sylfaen’ i’r ateb fel mae’r cwestiwn yn ei nodi.



Sticky Note

Cyfeiria at ran arall o’r chwedl nad yw’n rhan o’r detholiad a astudir yn y gwreiddiol.  Yn hytrach cyfeiria at ddiweddariad Rhiannon a Dafydd Ifans mewn orgraff fodern, sy’n hollol dderbyniol.







Sticky Note

Ymhelaetha ar sawl enghraifft o sarhad yma.  Gwêl fod Bendigeidfran hefyd wedi cael ei sarhau.







Sticky Note

Dengys y gallu i ddyfynnu ysgolheigion yn gywir ac yn llawn.



Sticky Note

Dyma enghraifft o ateb trefnus.  Mae datblygiad rhesymegol yn yr ateb a’r paragraffu’n amlygu hynny’n effeithiol.







Sticky Note

Daw’r ymgeisydd yn ôl at y dyfyniad unwaith eto.  Mae’n gofalu bod y dyfyniad yn sylfaen ac yn ganolog yn ei ateb drwy’r cyfeiriadau hyn.



morgni

Mae’r ymgeisydd hwn wedi cyfeirio at y prif elfennau a ddisgwylid – y ffaith bod cynnen yn ailgychwyn o hyd, y ffaith bod enwau’r ddau frawd yn awgrymu dau gyfeiriad posibl ar y cychwyn, thema llid Efnysien, sarhad, dial, iawndal, balchder dyn, y diniwed yn dioddef.  mae’n amlwg iddo adnabod yr ‘is-themâu sy’n cysylltu’ â thema cynnen.  Dadansodda’r themâu yn ddeallus gan grynhoi ‘ffeithiau cymhleth a pherthnasol’. Gall gymhwyso’r themâu hyn i’r dyfyniad gwreiddiol ac mae datblygiad rhesymegol i’w ateb.Defnyddia ddyfyniadau perthnasol, o’r testun ac o waith ysgolheigion.  Gwna hynny’n effeithiol ac yn helaeth.Rhoddwyd 15 o farciau am yr ateb hwn.

Sticky Note

Agoriad cryf sy’n berthnasol ac yn dangos ymwybyddiaeth o ofynion y cwestiwn.  Mae’n nodi bod enwau’r ddau frawd yn sail i thema cynnen o’r cychwyn.







Sticky Note

Mae’r ymgeisydd hwn yn nodi gwahanol enghreifftiau o sarhad.  Mae wedi deall sut y bu i Efnysien sarhau Bendigeidfran yn ogystal â Matholwch drwy anffurfio’r ceffylau.



Sticky Note

Ceir cyfeiriad perthnasol at ddehongliad ysgolhaig, gan ddyfynnu ei eiriau.







Write the two digit question number inside 
the boxes next to the first line of your answer 
Ysgrifennwch rif dau ddigid y cwestiwn yn y
blychau gyferbyn a /line/I gyntaf eich ateb 


Answer 


Ateb 


11111111111111 


Le; 


bl, 


Gad 


yn 



Sticky Note

Gwelir ymwybyddiaeth o ran olaf y chwedl nad yw’n rhan o’r detholiad a astudir.  Mae’n gwbl berthnasol ac yn cadarnhau ymwybyddiaeth yr ymgeisydd o thema cynnen o ddechrau hyd ddiwedd y chwedl.

Mae’r ymgeisydd yn ymdrin â rhai elfennau o thema cynnen yn llawn (e.e.  twyll), gan gyfeirio at wybodaeth am weithiau perthnasol eraill fel y Cyfreithiau Cymreig a’r Trioedd ac at ddamcaniaethau ysgolheigion.  Dengys ‘ddealltwriaeth gadarn a threiddgar o’r cysyniadau’.  Mae’r ateb yn ‘drefnus a chydlynol’ a gall ddyfynnu’n addas o’r chwedl ac o farn ysgolheigion.I wella’r ateb disgwylid iddo glymu’r ateb wrth y darn a ddyfynnir yn y cwestiwn.  Buddiol fyddai ymdrin ag is-themâu dial ac iawndal.Dyma ymgeisydd deallus sydd wedi ‘anghofio’ rhai is-themâu pwysig.  Dyfarnwyd 13 o farciau iddo.

Sticky Note

Agoriad addas i’r ateb drwy gyfeirio at nifer o is-themâu perthnasol a damcaniaeth ysgolhaig.



Sticky Note

Ceir ymgais dda i ddyfynnu o’r chwedl yma gan ddefnyddio’r orgraff wreiddiol.



Sticky Note

Cyfeirir at y dyfyniad sy’n y cwestiwn.  Mae’r ymgeisydd yn ymwybodol y dylai ddefnyddio’r dyfyniad yn sylfaen i’w ateb.



Sticky Note

Dengys yr ymgeisydd ddealltwriaeth o’r ffaith fod y gynnen yn cael ei hailgodi’n gyson.







Sticky Note

Defnyddia ddyfyniadau o’r cwestiwn yn ddigon effeithiol.



Sticky Note

Defnyddia’r ymgeisydd nifer o gyfeiriadau addas at ddamcaniaethau ysgolheigion.

Mae gan yr ymgeisydd wybodaeth dda am ddigwyddiadau’r chwedl a gall eu perthnasu i rai elfennau sy’n gwau i thema cynnen.  Cyfeiria ar adegau at y dyfyniad sy’n y cwestiwn, dyfynna ohono a defnyddia sylwadau gan ysgolheigion.  Datblygir yr ateb yn drefnus.Eto, nid oes ‘treiddgarwch’ yn y dadansoddi.  Cyfeiriadau at y digwyddiadau amlwg a geir yn gyffredinol.Rhoddwyd 11 o farciau am yr ateb hwn. 












(1000N50-1)


2


ADRAN A


1. Rhyddiaith yr Oesoedd Canol


Darllenwch y darn canlynol yn ofalus ac yna atebwch y ddau gwestiwn. Gwobrwyir dyfynnu 


perthnasol yn eich atebion.


Gwobrwyir ansawdd eich iaith ysgrifenedig ar gyfer y ddau gwestiwn isod. [15]  


chwedl.  [15]


Dadansoddwch t hema cynnen a’r is-themâu sy’n cysylltu â hi yn y chwedl. Defnyddiwch y dyfyniad 
yn sylfaen i’ch ateb ond disgwylir eich bod yn cyfeirio at rannau perthnasol eraill o’r chwedl yn 
ogystal.                  [15]


A hynny yn yr eil ulwydyn, llyma ymodwrd yn Iwerdon am y guaradwyd a gawssei Matholwch 
yg Kymry, a’r somm a wnathoedit idaw am y ueirch. A hynny y urodyr maeth, a’r gwyr nessaf 
gantaw, yn lliwaw idaw hynny, a heb y gelu. A nachaf y dygyuor yn Iwerdon hyt nat oed lonyd 
idaw ony chaei dial y sarahet. Sef dial a wnaethant, gyrru Branwen o un ystauell ac ef, a’y 
chymell y bobi yn y llys, a pheri y’r kygyd, gwedy bei yn dryllyaw kic, dyuot idi a tharaw bonclust 
arnei beunyd. Ac yuelly y gwnaethpwyt y foen.


‘Ie, Arglwyd,’ heb y wyr wrth Uatholwch, ‘par weithon wahard y llongeu, a’r yscraffeu, a’r corygeu, 
ual nat el neb y Gymry; ac a del yma o Gymry, carchara wynt ac na at trachefyn, rac gwybot 
hynn.’ Ac ar hynny y diskynyssant.


Blwynyded nit llei no their, y buant yuelly. Ac yn hynny, meithryn ederyn drydwen a wnaeth 
hitheu ar dal y noe gyt a hi, a dyscu ieith idi, a menegi y’r ederyn y ryw wr oed y brawt. A dwyn 
llythyr y poeneu a’r amharch a oed arnei hitheu. A’r llythyr a rwymwyt am uon eskyll yr ederyn, 
a’y anuon parth a Chymry. A’r ederyn a doeth y’r ynys honn. Sef lle y cauas Uendigeiduran, yg 
Kaer Seint yn Aruon, yn dadleu idaw dydgweith. A diskynnu ar e yscwyd, a garwhau y phluf, 
yny arganuuwyt y llythyr, ac adnabot meithryn yr ederyn yg kyuanned. Ac yna kymryt y llythyr 
a’y edrych. A phan darllewyt y llythyr, doluryaw a wnaeth o glybot y poen oed ar Uranwen, a 
dechreu o’r lle hwnnw peri anuon kennadeu y dygyuoryaw yr ynys honn y gyt ...


ⓗ WJEC CBAC Cyf.

Cwestiwn 2 
 
Yr Hengerdd a’r Cywyddau 
 
(a) 
 
Disgwylir i ymgeiswyr drafod cefndir y gerdd yng nghyd-destun datblygiad y traddodiad 
barddol yn yr Oesoedd Canol.  
 
Disgwylir i’r ymgeiswyr ddeall dylanwad newidiadau cymdeithasol ar y gyfundrefn farddol a 
chynnwys elfennau megis y canlynol yn eu hatebion: 
 


 Cyfundrefn farddol Cymru cyfnod Dafydd ap Gwilym mewn cyfnod o newid gyda diwedd 
cyfnod y tywysogion yn 1282.  Esgorodd hyn ar yr uchelwyr a swyddogion yr Eglwys yn 
cymryd mwy o ddiddordeb mewn nawdd ac mae Dafydd ap Gwilym yn cael ei ystyried 
yn un o arloeswyr mesur y cywydd. 


 Dafydd ap Gwilym yn rhan o’r traddodiad ond hefyd yn wahanol iddo gan ei fod yn 
uchelwr ei hun. 


 Testunau cerddi Dafydd ap Gwilym yn wahanol gan ei fod yn uchelwr ei hun ac nad 
oedd yn dibynnu ar glera am ei fywoliaeth. 


 Ymhlith y beirdd amlycaf yn y Gymraeg erioed. 


 Traddodiad yn nodi iddo gael ei eni ym Mrogynin yn ardal Aberystwyth tua 1320-1330. 


 Mab i Gwilym Gam ab Gwilym ab Einion. 


 Aelod o deulu o uchelwyr. Ei ewythr, Llywelyn ap Gwilym yn gwnstabl ar Gastell 
Newydd Emlyn ac ar ochr brenin Lloegr. Awgrymwyd mai dyma pam na welir unrhyw 
daeogrwydd yn ei agwedd at y Saeson. Yma mae’n cymryd ‘Hicin a Siencin a Siac’ yn 
ysgafn. Awgryma Dr. Dylan Foster Evans rai cynigion eraill - bod yna feirniadaeth ar rai 
o uchelwyr Cymru am iddynt 'geisio ymdoddi i fywyd bras, Seisnig y trefi', neu mai 
mynegiant o rwystredigaeth sydd yma am i'r Cymry gael eu hystyried yn israddol yn eu 
gwlad eu hunain. 


 Mae’n debyg mai Llywelyn ap Gwilym a gyflwynodd Dafydd i farddoni, ef oedd ei athro 
barddol. 


 Llywelyn yn berchen ar sawl llys, ac mae’n bosibl mai yno y daeth Dafydd ap Gwilym i 
gysylltiad ag elfennau o’r cyfandir a ddylanwadodd ar ei waith. 


 Mae’n bosibl bod dylanwad y ‘fabliaux’ ar y gerdd hon, sef straeon ysgafn, doniol.  Yma 
mae Dafydd yn gwneud hwyl am ei ben ei hun yn ysbryd ‘fabliaux’ – y sangiadau’n 
arbennig.  Galwodd Anthony Conran ef yn Charlie Chaplin ei gyfnod. 


 Y cywydd hwn yn llawn hiwmor a doniolwch, bron fel ffars. 


 Parodïo’r foeswers ganoloesol. Mae’n darlunio canlyniadau porthi balchder, un o’r saith 
pechod marwol. 


 Un o brif themâu Dafydd yw serch.  Mae’n bosibl bod dylanwad beirdd Ffrengig, y 
Trwbadwriaid a’r Trwferiaid arno, gyda’u serch cwrtais. 


 Canai i ddwy ferch yn arbennig – Morfydd a Dyddgu.  Posibl mai Dyddgu bryd tywyll, 
anghyraeddadwy sydd yma neu mae Tudur Dylan Jones yn awgrymu mai Morfydd allai 
fod yma gan y nodir mai gwallt golau ac aeliau tywyll oedd ganddi. Syr Ifor Williams yn 
awgrymu mai teipiau ydynt ond Syr Thomas Parry’n dadlau eu bod yn gymeriadau o gig 
a gwaed. 

Cwestiwn 2 (a) [15] 


 AA2 – Ymateb i destun 


12-15 


 crynhoi ffeithiau cymhleth a pherthnasol am gefndir y gerdd, eu cymhwyso 
a'u cyflwyno'n strwythuredig 


 arddangos dealltwriaeth gadarn a threiddgar o'r cysyniadau 
 datblygu ac ehangu ar syniadau'n drefnus a chydlynol 
 defnyddio dyfyniadau'n effeithiol 
 


10-11 


 crynhoi ffeithiau perthnasol am gefndir y gerdd yn effeithiol, eu cymhwyso 
a'u cyflwyno'n gydlynol 


 arddangos dealltwriaeth sicr o'r cysyniadau 
 datblygu ac ehangu ar syniadau'n drefnus 
 defnyddio dyfyniadau addas a phwrpasol 
 


8-9 


 crynhoi'r ffeithiau perthnasol am gefndir y gerdd yn effeithiol a'u cyflwyno'n 
gywir 


 arddangos dealltwriaeth dda o'r cysyniadau 
 datblygu ac ehangu ar y prif syniadau'n drefnus 
 defnyddio dyfyniadau addas 
 


5-7 


 crynhoi rhai ffeithiau perthnasol am gefndir y gerdd a'u cyflwyno'n gywir 
 arddangos dealltwriaeth foddhaol o'r cysyniadau 
 datblygu ac ehangu ar y prif syniadau 
 defnyddio dyfyniadau 
 


3-4 


 arddangos gwybodaeth am gynnwys y gerdd a chyflwyno rhai ffeithiau 
perthnasol 


 ymresymu a chyfeirio at rai elfennau penodol yn y testun 
 cyflwyno rhai syniadau wrth gyfeirio at wahanol destunau 
 dyfynnu'n achlysurol 
 


0 - 2 
 Mae'r ymgeiswyr hyn yn llwyddo i ddangos rhai nodweddion cadarnhaol ar 


adegau yn unig. 
 


 
tic – sylw perthnasol am y cefndir 
d – dyfyniad 
d mewn cylch – dyfyniad / cyfeiriad ysgolheigaidd 
  












Sticky Note

Mae’r ymgeisydd yn dangos dealltwriaeth dda o gefndir y cyfnod a lle Dafydd ap Gwilym o fewn y traddodiad barddol.



Sticky Note

Dengys yr ymgeisydd wybodaeth helaeth heb orfanylu ac amlhau geiriau’n ddiangen.



Sticky Note

Mae’n cymhwyso’r wybodaeth gefndirol i’r gerdd ei hun drwy gyfeirio at y modd y mae cynnwys y gerdd yn dangos tebygrwydd i’r fabliaux.  Gallai fod wedi cyfeirio yma at sylwadau Daniel Foster Evans am y Saeson yn ei nodiadau ar wefan adnoddau CBAC.







Sticky Note

Yma eto cyfeiria at rannau penodol o’r gerdd i egluro’r cefndir a sut y gwahaniaetha’r gerdd hon a’r Alba.



Sticky Note

Cymhwysa enghreifftiau penodol o’r gerdd i’r foeswers ganoloesol ond gan gynnig ei ddehongliad ei hun yn ogystal.  Mae’r ymgeisydd hwn yn hyderus wrth ymdrin â’i ddeunydd.



Sticky Note

Defnyddia gyfeiriadau at ddehongliadau ysgolheigion yn effeithiol ond yn gynnil.  Mae’r dyfyniadau’n cael eu defnyddio’n bwrpasol.







morgni

Typewritten Text

Ymdriniaeth aeddfed dros ben.  Mae’r ymgeisydd yn gwbl hyderus â’r deunydd.  Cyfeiria at gefndir bywgraffyddol, daearyddol a chymdeithasol y bardd, y dylanwadau arno a’r cyfnod y bu’n cyfansoddi.  Mae wedi dewis a dethol yn ofalus, gan gyfeirio at nodweddion y gall eu henghreifftio yn y dyfyniad o’r gerdd sydd yn y cwestiwn.Llwydda i gadw’r gerdd yn ganolog yn yr ateb gan ddyfynnu’n naturiol ac addas.  Mae hwn yn ateb effeithiol sy’n arddangos gwybodaeth a deallusrwydd arbennig.Gallai fod wedi cyfeirio at amryw o bwyntiau eraill dilys, fel y sangiadau sy’n cael eu defnyddio i wneud hwyl am ei ben ei hun.  Mae’n colli marciau am Ddefnyddio iaith ysgrifenedig (AA3) gan mor amlgymalog yw ei frawddegau, yn arbennig ar ddechrau’r ateb.Mae hwn yn ateb cynnil ond treiddgar sy’n haeddu 15 o farciau.

